
FIL-PRIM AWLA TAL-QORTI CIVILI

ONOR. IMHALLEF
IAN SPITERI BAILEY LL.M. LL.D.

lllum it-Tnejn, 20 ta’ Marzu, 2023

Kawza Nru. 1
Rik. Nru. 633/2019 ISB

Av. Paul Micallef Grimaud (id. No. 67579M) bhala
mandatarju specjali ta’ (1) BR INTERNATIONAL
HOLDINGS INC, socjeta estera registrata gewwa I-
British Virgin Islands, izda bl-indirizz ta’
korrispondenza ta’ Jebel ali, Dubai, United Arab
Emirates u (2) THE INDEPENDENT TOBACCO FZE,
socCjeta estera registrata gewwa I-United Arab
Emirates, ta’ P.O Box 261031, Jebel Ali, Dubai,
United Arab Emirates

VS

(1)VENTA INVEST & TRADE LTD, ta’ 59 Devons
Road, E3 3DW, London, United Kingdom u Dr
Fransine Abela u I|-PL Gillian Muscat kuraturi
deputati sabiex jirrapprezentaw Il-assenti
socjetajiet esteri (i) AL ARJWANA ALMUDIYA

Pagna 1 minn 8



RIK. NRU. 633/20191SB

COMPANY, ta’ Jamal Abdulnaser Street, Zawiyat
Al Amartyin, Libya, u (ii) ALMOSTAKEL IMPORTS
ta’ Alhurrya Street, Tripoli Libya, nominati
b’digriet tal-1 ta’ Ottubru 2019 u I-kuraturi Dr
Fransine Abela u P.L. Gillian Muscat gew
mahruga barra mill-kawza b’verbal tal-10 ta’
Ottubru 2019

DIGRIET GHAR-RIKORS IMRESSAQ MIS-SOCJETA’ VENTA INVEST
& TRADE LIMITED ET FIT-28 TA’ LULJU 2022 (FOL 502) SABIEX
TAWTORIZZA LIS-SOCJETA’ VENTA INVEST & TRADE LIMITED ET
TIPPREZENTA AFFIDAVIT U OPINJONI LEGALI BHALA PARTI MILL-
PROVI FIL-KAWZA

[I-Qorti,

Rat ir-rikors tas-soc¢jeta’ Venta Invest & Trade Limited et, intavolat fit-28 ta’ Lulju
2022 (fol 502) li permezz tieghu talbu lil din il-Qorti:

“.tawtorizza lis-socjeta’ esponenti tipprezenta I-affidavit ta’ Anna
Tsankova-Koleva u l-opinjoni legali ta’ Slavi Dimitrov u dan sabiex iservu
bhala parti mill-provi fil-kawza odjerna u fil-kawza fl-ismijiet premessi bin-
numru 739/2019/MCH.”

Rat ir-risposta ta’ Paul Micallef Grimaud noe. intavolata fl-14 ta’ Dicembru 2022 (fol
577).

Rat id-dikjarazzjoni tad-difensuri tal-partijiet fl-udjenza tat-18 ta’ Jannar 2023 li I-provi
migburha fil-kawza fl-istess ismijiet bir-referenza 739/19 ISB huwa applikabbli wkoll
ghal din il-kawza u ghalhekk dan id-digriet huwa applikabbli wkoll fiz-zewg kawzi.

Rat I-atti kollha.

Ikkunsidrat

llli permess tar-rikors odjern is-socjeta’ Venta Invest & Trade Limited et talbet lil din
il-Qorti tawtorizza il-prezentata tal-affidavit ta’ Anna Tsankova-Koleva u I-opinjoni
legali ta’ Slavi Dimitrov sabiex iservu bhala parti mill-provi fil-kawza odjerna u fil-kawza
fl-ismijiet premessi bin-numru 739/2019I1SB.

Tispjega li fil-mori tal-kawza miet wiehed mix-xhieda Nikolai Ilvanov Kolev u |-werrieta
tieghu huma martu Anna Tsankova-Koleva u bintu li hi minorenni.

Tghid li Anna Tsankova-Koleva mhix wahda mix-xhieda indikati fil-lista tax-xhieda tas-
soc¢jeta’ Venta Invest & Trade Limited, izda s-socjeta’ qed tipprezenta affidavit u
dokumenti sabiex iservu bhala provi fil-kawzi odjerni.

Tispjega li tinhtieg tingieb ukoll opinjoni legali dwar it-trasferiment causa mortis tad-
drittijiet intelletwali propjetartji ta’ copyright li s-socjeta’ Venta Invest & Trade Limited
ghandha fil-pussess taghha fil-forma ta’ opinjoni legali ta’ Slavi Dimitrov, avukat
prattkanti fil-Bulgarija dwar il-materja.

Tikkontendi li dawn id-dokumenti gew rezi necessarji mal-mewt ta’ wiehed mix-xhieda
indikati u ghalhekk ged titlob [-awtorizazzjoni tal-Qorti sabiex tipprezentahom.

[I-Qorti tosserva li flimkien mar-rikors gew ipprezentati s-segwenti dokumenti:

1. Dok VI 5 — certifikat tal-mewt ta’ Nikolai Kolev

Dok VI 6 — ¢ertifikat tal-wirt relattiv ghall-patrimonu ta’ Nikolai Kolev
Dok VI 7 — Deed of Assignment

Dok VI 8 — Opinjoni legali dwar it-trasferiment causa mortis

Dok VI 9 — Affidavit ta’ Anna Tsankova-Koleva

Dok VI 10 — Affidavit ta’ Filip Lazarov

Dok VI 11 — Affidavit ta’ Niklolay Invanov Kolev

NooahkwnN

Minn naha tieghu |-Avukat Paul Micallef Grimaud noe isostni li I-prezentatha tal-
affidavit ta’ Nikolay Ivanov Kolev (Dok VI11) bid-dokumenti annessi mieghu ghandha
tigi michuda u din il-Qorti ghandha tisfilza mill-atti dan id-dokument stante li minhabba
li -imsemmi Nikolay Ivanov Kolev miet, I-Avukat Paul Micallef Grimaud noe ma jistax
jaghmel kontro-ezami tal-istess u b’hekk ser ikun zvantagjat minhabba li I-provi attrici
huma diga maghluga.

Jghid ukoll li I-ewwel erba’ paragrafi tal-affidavit ta’ Anna Tsankova-Koleva huma
allegazzjonijiet ta’ fatti detto del detto u ghalhekk mhumiex ammissibbli bhala prova u
ghalhekk din il-Qorti ghandha tordna t-thassir ta’ dawn il-paragrafi mill-istess affidavit
u fin-nuqqas it-thassir u I-isfilz tal-affidavit shih.

Isostni li fin-nuggas ta’ dan, il-Qorti ghandha tawtorizza lill-Avukat Paul Micallef
Grimaud noe sabiex jipprezenta xhieda ulterjuri sabiex jilga’ ghall-allegazzjonijiet ta’
fatt mressga mix-xhud Nikolay Ivanov Kolev, li ma jistax jigi kontro-ezaminat.

Ikkunsidrat ulterjorment:

lI-Qorti tosserva li fir-rigward ta’ zieda ta’ xhieda li ma jkunux gew elenkati fir-rikors
promotur jew fir-risposta, |-Artikolu 158(5) tal-Kap 12 tal-Ligijiet ta’ Malta, jghid
testwalment hekk:

(5) Ir-registratur ma ghandu jirievi ebda risposta guramentatali maghha
ma jkunx hemm dak li huwa elenkat fis-subartikolu (3),u I-qorti ma
ghandha thalli jingieb ebda xhud li ismu ma jkunxinghata fdik id-
dikjarazzjoni. Meta |-htiega ghall-produzzjoni ta’xhud tinqala wara li
tkun giet prezentata d-dikjarazzjoni, jew metal-parti kuntrarja taghti
I-kunsens taghha bil-mod kif jinghad fl-artikolu 150(1)(c), jew jekk il-
gorti tqis li jkun fl-interess tal-gustizzja li tisma’ lil xi xhud
partikolari, il-qgorti tista’ thalli lil dak ix-xhud jinstema.

F'dan il-kaz il-Qorti tosserva li I-kunsens tal-parti kuntrarja ai termini tal-artikolu
150(1)(¢) certament li ma ngibx. Minkejja dan, il-Qorti tosserva li fir-risposta tieghu |-
Avukat Paul Micallef Grimaud noe gieghed iressaq ir-riservi tieghu dwar il-prezentatha
ta’ zewgd dokumenti biss mis-sebgha li gew ipprezentanti mis-socjeta’ Venta Invest &
Trade Limited. 1zda la darba ma ngibitx I-imsemmija prova ta’ kunsens, il-Qorti tehtieg
tgharbel jekk hux fl-interess tal-gustizzja li I-provi in kwistjoni jigu ammessi anke fejn
il-kontro-parti m’urietx I-oggezzjoni taghha.

F’dan ir-rigward, il-Qorti taghmel referenza ghall-insenjament tal-Qorti tal-Appell fid-
decizjoni fl-ismijiet Cutalex Tourist Company Limited vs Pamela Rose Wathen pro
et noe et deciza fit-30 ta’ Mejju 2003 fejn il-Qorti qalet is-segwenti:

“..I-konsiderazzjoni |-ohra dwar il-possibilita’ ta’ ammissjoni ta’ xhud
mhux dikjarat “jekk il-Qorti jidhrilha li jkun fl-interess tal-gustizzja li tisma’
lil xi xhud partikolari” ghandha dejjem tinftiehem u tigi interpretata fl-
ambitu tar-regola li tghid Ii kull xhud ghandu jigi dikjarat minn gabel u
mhux wara li jibdew il-proceduri.”

Applikat dan I-insenjament ghal kaz odjern, il-Qorti tibda biex tosserva li flimkien mad-
dokumenti pprezentati mar-rikors odjern hemm affidavit ta’ Filip Lazarov (Dok VI 10)
fil-kapacita tieghu ta’ Kap Ezekuttiv tas-soc¢jeta’ Venta Invest & Trade Limited. Peress
li d-diretturi u I-impjegati tal-istess socjeta’ gew elenkati fil-lista tax-xhieda, din il-Qorti
tibda biex tiddikjara li I-imsemmi affidavit huwa ¢ertament ammissibli u ma jehtieg I-
ebda awtorizazzjoni mill-istess Qorti sabiex jigi ammiss. Fil-fatt kien jaghmel iktar sens
kieku dan l-affidavit gie pprezentat wahdu u mhux mar-rikors odjern, stante li dan
m’ghandu x’jagsam xejn mal-mewt tax-xhud Nikolai lvanov.

Fit-tieni lok il-Qorti tosserva li numru mid-dokumenti u ¢ioe VI 5, VI 6, VI 7 u VI 8 huma
kollha relatati mal-mewt ta’ Niklolay Ivanov. Dawn jinkludu prova tal-mewt tal-istess
Niklolay Ilvanov Kolev, informazzjoni dwar is-su¢cessjoni tieghu, t-trasferiment tal-
propjeta intelletwali mertu ta’ dawn il-pro¢eduri lis-soéjeta’ Venta Invest & Trade
Limited, kif ukoll opinjoni legali ta’ espert Bulgaru rigward it-trasferiment causa mortis
tal-propjeta ta’ Niklolay Ivanov Kolev.

Ma hemmx dubju mohh din il-Qorti li dawk id-dokumenti kif ukoll l-opinjoni
legali huma krucjali fil-kawzi odjerni u huma dokumenti importanti sabiex jigi
determinat il-mertu tal-kawzi odjerni ghax jikkon¢ernaw propju l-allegat dritt li
qgieghed jigi kkontestat. Huwa cert ukoll li certament li hadd ma seta’ jbassar il-

mewt tax-xhud fil-mori ta’ dawn il-pro¢eduri u ghalhekk ¢certament |i x-xhieda
ulterjuri ma setghatx tigi dikjarata minn gabel. Ghalhekk din il-Qorti hija tal-
fehma li hu fl-interess tal-gustizzja li jkunu nkluzi.

Ikkunsidrat ulterjorment:

Fir-rigward tal-affidavit ta’ Niklolay lvanov Kolev, I-Avukat Paul Micallef Grimaud noe.
isostni li dan m’ghandhux jigi acc¢ettat bhala provi mill-Qorti stante li m’hemmx il-
possibilita li ssirlu kontro-ezami stante I-mewt tieghu.

ll-Qorti tosserva dak li galet din il-Qorti I-Prim’ Awla tal-Qorti Civili (Sede
Kostituzzjonali) fid-decizjoni taghha fl-ismijiet Micallef Insurance Agency Limited vs
Mario Bugeja et deciza fl-24 ta’ Jannar 2014, fejn il-Qorti kkonfrontatha b’lezjoni ta’
nugqgas ta’ smiegh xierag minhabba n-nuqqas ta’ possibilita li jsir kontro-ezami lil xhud
li kien miet qalet is-segwenti:

“I fatt li FMejju 2004 miet ix-xhud, ma jaghmilx ix-xhieda tieghu
inammissibbli. Sahansitra’ I-Artikolu 600 tal-Kap. 12 jipprovdi li bhala
prova jistghu jitressqu dikjarazzjonijiet li jkunu saru bil-miktub fkull 1ok li
jkun, quddiem magistrat jew persuna ohra, in articulo mortis jew zmien
iehor, irrispettivament sarux quddiem il-partijiet, bil-gurament jew le.”

Applikat dan I-insenjament, il-Qorti ma tara ebda raguni ghala l-affidavit in kwistjoni
m’ghandux jigi pprezentat fil-kawzi odjerni. Madanakollu, il-Qorti tapprezza li d-dritt
ghal kontro-ezami jaghti I-possibilita lil dik il-parti li tirribatti x-xhieda partikolari,
possibilita li fdan il-kaz ma tezistix minhabba |I-mewt tal-istess xhud. Biss il-fatt li parti
ma tistax tezercita d-dritt taghha ghall-kontro-ezami bl-ebda mod ma ffisser |i dik il-
parti ma tistax iggib prova ohra li tirribatti |-istess affidavit.

[I-Qorti tosserva li d-diffikulta tal-Avukat Paul Micallef Grimaud noe f'dan ir-rigward hu
I-fatt li bhala attur noe diga ghalaq il-provi tieghu fil-kawzi odjerni. Fi¢-¢irkostanzi, li
¢certament hadd ma seta’ jipprevedi, din il-Qorti ma tarax ghala dan ghandu jservi bhala
ostakolu u ghala m’ghandhiex il-Qorti tikkoncedi lill-istess attur noe li jerga jiftah il-
provi, bl-iskop li jilga’ ghall-allegazzjonijiet kontenuti fl-istess affidavit.

Ghalhekk din il-Qorti tiddikjara ammissibbli |-affidavit ta’ Niklolay lvanov Kolev
(Dok VI 11) b’dana illi I-Avukat Paul Micallef Grimaud ikun awtorizzat jipprezenta
kwalunkwe provi ulterjuri sabiex jilga’ ghall-allegazzjonijiet hemm kontenuti.

Ikkunsidrat ulterjorment:

Fir-rigward tal-Affidavit ta’ Anna Tsankova-Koleva (Dok VI 9), I-Avukat Paul Micallef
Grimaud ged jopponi ghall-ewwel erba’ paragrafi tal-istess affidavit stante li I-kontenut
taghhom huma detto del detto. 1l-Qorti tosserva li I-Artikoli 598 u 599 tal-Kap 12 tal-
Ligijiet ta’ Malta jghid testwalment hekk:

598. (1) Bhala regola, il-qorti ma tihux qies ta’ xiehda dwar fatti li x-xhud
ighid li gie jafhom minghand haddiehor jew li gqalhom haddiehor Ii jista’

Jingieb biex jaghti xiehda fuq dawk ilfatti. (2) Il-qorti tista’, ex officio, jew
fuq oppozizzjoni tal-parti, ma thallix jew tichad li jsiru mistogsijiet bi skop
li jittiehdu xiehda bhal dawk. (3) Izda I-qorti tista’ ggieghel lix-xhud li
jsemmi |-persuna li minghandha jkun sar jaf il-fatti i ghalihom jirriferixxu
dawk ilmistogsijiet

599.1l-qorti tista’, skont i¢-Cirkostanzi, tippermetti xiehda fuq kliem
haddiehor u tiehu qies taghha, meta dan I-istess kliem haddiehor ikollu,
fih innifsu, importanza sostanzjali, fug il-meritu tal-kawza jew ikun
Jaghmel parti mill-meritu; inkella meta dan haddiehor ma jkunx jista’
Jingieb biex jixhed, u I-fatti jkunu tali lima jkunux jistghu jigu ppruvati
sewwa xort’ohra, l-aktar fkazijietta’ twelid, ta’ zwieg, ta’ mewt, ta’
assenza, ta’ servitu, ta’ rjieh ta’immobbli, ta’ pussess, ta’ drawwiet, ta’
grajjiet storici pubblici, ta’ reputazzjoni jew ta’ fama, ta’ kliem jew fatti ta’
nies li mietu jew li jkunu assenti u Ili ma kellhom ebda interess li jghidu
jew jiktbu I|-falz, u ta’ fatti ohra ta’ interess generali jew pubbliku jew li
jkunu maghrufa minn kulhadd.

II-Qrati nostrani kellhom diversi okkazzjonijiet fejn gew infaccati bl-interpretazzjoni tal-
artikoli suesposti. II-Qorti taghmel referenza ghad-decizjoni taghha, diversament
preseduta fl-ismijiet Rev Joe Borg et vs Felix Agius deciza fid-29 t'April 2004, fejn il-
Qorti kkonkludiet is-segwenti:

“lli 1-Qorti tinnota li I-kawza waslet fl-istadju tal-provi tal-imharrek dwar I-
eccezzjonijiet li dwarhom ghadha ma nghatat I-ebda decizjoni; tinnota li
Dottor Mario Vella huwa indikat (fin-Nota mehmuza man-Nota tal-
Ec¢cezzjonijiet) bhala xhud tal-imharrek; u tinnota li, fi kliem id-difensur
tal-atturi waqt is-smigh tal-25 ta’ Frar, 2003 , m’huwiex probabbli li Philip
Rizzo nnifsu se’ jkun jista’ jingieb b’xhud tal-imharrek fdin il-kawza fi
Zmien ragonevolment qrib jew prevedibbli;

i -Qorti lanqgas m’hija lesta li toqghod titfa’ I-kawza minn smigh ghal
iehor sakemm I-imsemmi Philip Rizzo jkun fqaghda li jaghti x-xhieda
tieghu, bla ma tkun qeghda b’hekk ittawwal is-smigh tal-kaz bla raguni
tajba u bi ksur tar-regoli tal-proc¢edura;

llli fid-dawl ta’ dak li jipprovdi I-artikolu 599 tal-Kap 12, il-Qorti tista’ thalli
li tinstama’ u tiehu qies tax-xhieda fuq kliem haddiehor, fkazijiet “ta’
reputazzjoni jew ta’ fama, ta’ kliem jew fatti ta’ nies li mietu jew li jkunu
assenti....”

[, fil-fehma megjusa tal-Qorti u lil hinn minn kull stqarrija minn gabel tas-
siwi probativ tax-xhieda ta’ Dottor Mario Vella, I-imsemmi artikolu
procedurali jsejjes it-talba tal-imharrek fdan ir-rigward;

llli m’ghandu jkun hemm I-ebda dubju li t-thollija mill-Qorti tas-smigh tax-
xhieda ta’ Dottor Mario Vella ghandha ssir fil-harsien shih tal-

provvedimenti fuq imsemmija diga’ mehudin fdin il-kawza u tal-ghanijiet
precizi li ghalihom il-kawza tinsab imhollija;”

Din il-Qorti taghmel referenza wkoll ghad-decizjoni taghha diversament preseduta fl-
ismijiet Raymond Psaila vs Pisciculture Marine De Malta Limited deciza fis-16 ta’
Frar 2004, fejn il-Qorti kkonkludiet is-segwenti:

“Fil-kaz prezenti, I-attur ma setax kien jaf, fl-istadju tat-tressiq tal-provi
tieghu, b’dak li kien se’ jixhed Robert Aquilina dwar jekk kienx kellem il
xi hadd dwar il-kundizzjoni tieghu. Min-naha I-ohra, il-persuna li kienet
tahdem mal-kumpannija u li kienet involuta direttament mal-impjegati
(jigifieri, Murdo McLeod) llum il-gurnata ma tinsabx fMalta. II-ligi wkoll
tipprovdi rimedju f’kaz bhal dan;

[I-Qorti tqis li huwa fl-interess tal-gustizzja Ii l-attur jithalla jixhed dwar il-
fatt imsemmi fil-verbal, u dan ukoll biex jigi assikurat li I-partijiet ikunu
tassew soddisfatti Ii ressqu kull prova rilevanti taghhom qabel ma I-Qorti
tiddikjara I-istadju tal-provi maghluq;”

Finalment, din il-Qorti tirreferi wkoll ghad-decizjoni fl-ismijiet Lorenzo Pace noe et vs
Michael Cremona noe deciza mill-Qorti tal-Appell (Inferjuri) fit-12 ta’ Lulju 2007 fejn
il-Qorti galet is-segwenti:

“Hu minnu wkoll |i tista’ tikkostitwixxi detto del detto. B’ danakollu ma
jfisserx, imbaghad, illi dik id-dikjarazzjoni ghax intgalet fic-cirkustanzi
pervenuti ma kienetx fededenja jekk ghal fatt li hi hearsay ma ghandhiex
valur probatorju u ghandha tigi skartata. Hu, anzi, profess illi f' certi
kazijiet ix-xhieda fuq kliem haddiehor hi ammessa. Fost dawn hemm il-
kaz ta’ meta dan I-istess kliem haddiehor ikollu, fih innifsu, u fil-kkumpless
unitarju tal-provi, importanza sostanzjali fug il-mertu tal-kawza jew ikun
jaghmel parti minnu. Ara Artikolu 599, Kapitolu 12 u “Avv. Dr. Giovanni
Bonello -vs- Alfred Mifsud”, Appell Inferjuri, 14 ta’ Jannar, 1986;”

Fi¢-¢irkostanzi ¢certament li Nikolai Ivanoc Koleva ma jistax jingieb jixhed viva voce u
minkejja li din il-Qorti gieghda permezz ta’ dan id-digriet tawtorizza li jigi pprezentat I-
affidavit tieghu, ¢ertament li ma jistax isirlu kontro-ezami fuq l-istess fatti.

[I-Qorti hija tal-fehma li mhux talli I-informazzjoni kontenuta fl-ewwel erba’ paragrafi tal-
istess affidavit huma t'importanza ghal mertu tal-kawzi odjerni, izda jaghtu |-opportunita
kemm lill-Qorti u kemm lill-kontro-parti li jistagsu mistogsijiet ulterjuri dwar I-istess fatti
u b’hekk din il-Qorti hija tal-fehma li jekk kemm -il darba jigu skartati u mhassra, dan
ser iservi kontra l-interessi tal-gustizzja. II-Qorti tfakkar li wara kollox wahda mill-
fakoltajiet importantissimi taghha hija t-tfittxiha tal-verita u b’hekk jekk kemm -il darba
xhud importanti miet qabel ma’ din il-Qorti setghet tisimghu u tgharbel ix-xhieda tieghu
mela allura jehtieg li taccetta kwalunkwe prova li sservi sabiex tqarribha dejjem aktar

lejn il-verita. Jibga’ dejjem impregudikat id-dritt tal-Qorti illi meta tigi ghad-decizjoni
finali, hija tgharbel il-provi kollha mressqa u tiskarta dak li jista’ jkun irrilevanti jew
inammissibbli.

Ghalhekk ser tkun qed tawtorizza |-prezentata tal-affidavit ta’ Anna Tsankova-
Koleva u tiddikjarah kollu kemm hu ammissibbli.

Ghaldagstant din il-Qorti ged tghaddi biex tilga’ t-talba tas-socjeta’ Venta Invest &
Trade Limited kif kontenuta fir-rikors taghha tat-28 ta’ Lulju 2022 u tawtorizza lill-istess
socjeta’ tipprezenta l-affidavit ta’ Anna Tsankova-Koleva u l-opinjoni legali ta’ Slavi
Dimitrov.

B’dan illi tiddikjara I-provi attrici fil-kawzi odjerna miftuha mill-gdid izda limitatament
sabiex I-Avukat Paul Micallef Grimaud noe jipprezenta provi, li ghandhom jigu elenkati
lill-Qorti b’nota fir-registru sa mhux aktar tard minn xhar mid-data ta’ dan id-digriet,
sabiex jilga’ ghall-allegazzjonijiet kontenuti fl-affidavit ta’ Nikolai Ivanov Kolev (Dok
VI11).

[I-Qorti tirrizerva li tipprovdi dwar spejjez mad-decizjoni finali.

Onor. lan Spiteri Bailey Marisa Bugeja
Imhallef Deputat Registratur

